
PARS PnIMA , capur xöUIV . 129

CAbUT XLV .

QUALITER BEATA VIRGO CUNH OMNI CREXTURX SALUTETUR .

„ quadam Missa , Salve sancta Parens , cum beatam

Virginem salutare cuperet , dixit ei Dominus : « Saluta

Matrem meam cum omni creatura . „ At illa cogitante quali -

ter hoc facere posset , vidit seraphicos Spiritus ab austro

venire , singulos accensas candelas bajulantes . Tunc illa

divinitus inspirata , intellexit quod hi Spiritus in ejus minis -

terium simul et adjutorium advenirent , ut cum eis beatissi -

mam Virginem salutaret . Accensaque amore seraphico

salutabat dulcissimam Virginem in amore , quo Deum præ

omni creatura dilexit : qui amor in passione Unigeniti sui

in ea in tantum prævaluit , ut omnem humanum affectum

penitus devinceret et exstingueret ; quia omni creatura in

Filii Dei morte dolente , ipsa sola cum divinitate immobilis

et gaudens Filium suum pro mundi salute voluit immolari .

Deinde Cherubim cum speculis advenerunt ; per quod

agnovit qualiter cum his beatam Virginem salutare deberet ,

in evidentissima et lucidissima cognitione , qua præ omni

creatura in terris fruebatur , et qua nunc inaccessibile lumen

divinitatis omnibus limpidius intuetur . Throni post hæc

eburneum thronum deferebant ; per quod intellexit tran -

quillissimam et placidissimam requiem , qua eam Deus

inhabitavit , quæ nec in omni humano exercitio , sive in

Ægyptum cum Filio fugiens , sive rediens , unquam ad

momentum potuit perturbari .
Dominationes coronam miræ pulchritudinis portabant ,

in qua erant humana capita miri candoris et venustatis :

per quod innuebatur quod per Virginem maxime redemptio

humano generi advenit . Principatus sceptra florigera præfe-

rebant : in quo intellexit quod cum his in gloriosa Virgine

extollere deberet, quod Dei imaginem indepravatam in se ,

atque decentissime præ omni creatura repræsentat . Potes -

tates gladios habebant : per quod significabatur quod Deus

permaximam potestatem in cœlo et in terra super omnem

creaturam illi contulit , specialiter supra dæmones , qui

eam in tantum tremunt , quod nec nomen ejus ferre

valent . Virtutes scyphos aureos deferebant , de quibus Domi -

nus seipsum in jucunditate bibebat : per quod intellexit

quod homo se Deo virtutibus habilitat , ut se illi infundere

et per gratiam suam in eo operari valeat . Cum etiam his

Spiritibus gloriosam Virginem salutare debebat , quia præ

omnibus gratia et virtutibus erat plena .

Archangeli velum pulcherrimum protulere , quo Dominum

et Matrem ejus insimul operuerunt : per quod figurabatur

familiaritas inter Deum et animam , qua etiam sanctissima

Virgo specialissime in terris fuit dotata . Angeli vero Regi

suo assistentes ministrabant : per quod intellexit cum ipsis
debere Matrem Dei benedicere , et collaudare pro omni servi-

tio , quo Dei Filio in terris , ut fidelissima et devotissima

ancilla ministravit .

Post hæc Patriarchæ et Prophetæ aurea scrinia et clausa

deferebant : per quod exprimebatur clausa et obscura eorum

prophetia , quæ per Virginem et Christum est adimpleta , et

per Spiritum Sanctum est nobis reserata . Apostoli libros

splendidos et ornatos habebant : per quod fidelis doctrina

eorum , quæ per omnes fines terræ sonuit , designabatur ;

quos etiam serenissima Virgo doctrina exemplorum et vir -

tutum suarum longe præcellit . Martyres vero scuta aurea

in dextra sua , et rosas in sinistra deferebant : designantes

victoriam passionis , et constantiam patientiæ , qua pro

Christi nomine et amore sanguinem fuderunt ; quos beata

Virgo constantia et patientia sua excellebat . Confessores
etiam thuribula et phialas odore mirifico refertas obtulerunt :

per quod devotionis et orationis studium notabatur ; inter

quos etiam devotissima Virgo prima et excellentissima est

inventa . Virgines quoque lilia aurea ad honorem virgineæ

Matris proferebant ; quia per eam insigne decus virginitatis

in terra pullulavit . Post hæc omnes Sancti , ipsumque

cœlum et terra , et omnis creatura simul advocata , animæ

illi felici se inclinabant , in ministerium et adjutorium

se illi exhibentes , ut cum ipsis dulcissimam et omni laude

dignissimäm virgineam Dei Matrem dignissime salutarent .

CAPUT XLVI .

ITEM DE SALUrATIONE ViIxN : l

1
aliquando menti ejus ut judicaret sSe Dominæ no -

stræ , omnibus diebus vitæ suæ , minus devote quam debue -

rat , deservisse . Pro quo dolens orabat Dominum , ut de cætero

gloriosæ Matri suæ , ferventi studio et devotione sedula ,

eam ſaceret deservire ; ita tamen ut nullum ex eo im -

pedimentum in sui amoris unione sentiret . Statim autem

vidit Dominum Jesum cum Matre regia in solio excelso

consedere , et Matri dicentem : a Surge , proxima mea ;

da huic locum . „ ( a) Quod anima audiens , pavefacta

cogitare cœpit ne forte hoc phantasma esset . Ad quam

Deus : eVere , vere dico tibi , non deciperis , nec unquam

in talibus es decepta . » Tunc beata Virgo animam in

( a ) Surge , præpara huic locum secundum desiderium ejus , eam mihi

arctius applicando . Cod . Guelſerb .

